
1 Inngangur 

Að beiðni Íslenska kalkþörungafélagsins ehf. hefur siglingasvið Vegagerðarinnar unnið að 
öldufarsrannsóknum í Ísafjarðardjúpi með áherslu á þau svæði þar sem félagið hyggst sækja um leyfi 
til efnistöku, við Æðey og Kaldalón. Svæði þessi verða hér eftir nefnd efnistökusvæði. Markmið 
reikninganna er að leggja mat á það hvort líkur séu á því að áhrif efnistöku á landbrot verði einhver 
umfram náttúrulegar orsakir. 

Í þessari skýrslu eru birtar niðurstöður öldufarsreikninga fyrir efnistökusvæðin þar sem borin er saman 
ölduhæð miðað við núverandi ástand og svo eftir efnistöku. Þessar athuganir voru gerðar fyrir 
mismunandi sjávarstöður. 

Vinna þessi byggir á uppsetningu reiknilíkans og öldufarsreikningum sem gerðir voru fyrir 
Vaxtarsamning Vestfjarða á árinu 2013. 

Vinna við verkefnið hófst haustið 2015, þegar niðurstöður lágu fyrir þótti verkkaupa dýpið við Kaldalón 
ekki trúverðulegt, því var dýpið mælt í janúar 2016 sú dýptarmæling notuð í útgáfu B. 

2 Forsendur 

2.1 Öldusveigja 

Útbreiðsla öldu er óháð sjávarbotni þegar dýpi er meira en hálf öldulengdin. Á grynnra vatni eru 
öldulengdir og öldustefnur háðar breytingum á legu botnsins. Alda sem nálgast strönd sveigir frá 
upphaflegri stefnu til lands. Stefnubreytingin stafar af því að hraði öldunnar er háður dýpinu sem hún 
ferðast yfir, en hraðinn minnkar með minnkandi dýpi. Öldutoppurinn, líka kallaður öldufaldur, myndar 
því boginn fald við ströndina þegar aldan kemur skáhalt að strönd. Þessi hegðun öldunnar er kölluð 
öldusveigja. 

Siglingasvið Vegagerðarinnar notast við öldusveigjuforritið MIKE21 SW sem er þróað hjá dönsku 
straumfræðistofnuninni DHI. Nákvæmar upplýsingar um dýpi, úthafsöldu og vind eru forsendur 
öldufarsreikninga. 

2.2 Dýptargrunnur 

Frekar nákvæmur dýptargrunnur er til af Ísafjarðardjúpi sem settur er saman af dýptarmælingum frá 
Siglingasviði Vegagerðarinnar og Sjómælingum Íslands. Kjartan Thors mældi dýpi á 
efnistökusvæðunum og voru þær mælingar settar inn í dýptargrunninn. Kjartan hefur jafnframt útbúið 
spá um dýpi á efnistökusvæðunum að lokinni efnistöku og var gerður sérstakur dýptargrunnur með því 
dýpi. 

2.3 Botn og reikninet 

Öldusveigjuforritið býr til þríhyrningsmöskva á reiknisvæðinu og býr þannig til einn flöt úr öllum 
dýptarpunktunum. Möskvarnir eru stærstir yst á svæðinu en minnka þegar nær dregur 
athugunarsvæðinu þar sem meiri nákvæmni er krafist. 

Myndir 2.1 til 2.3 sýna dýptargrunn af Ísafjarðardjúpi og áhrifasvæði efnistöku, bæði fyrir og eftir 
efnistöku. Að auki sýnir mynd 2.4 áætluð áhrifasvæði, línur AE1 til AE3 við efnistökusvæði við Æðey og 
línur KA1, KA2 og KA3 við efnistökusvæði við Kaldalón. Allar línurnar eru 2 km að lengd, frá a til b, og 
eru mælingar með 100 metra millibili eins og sjá má í Viðaukum. 

Mynd 2.1 – Dýptargrunnur fyrir Ísafjarðardjúp og hafsvæði þar fyrir utan. 

 

Mynd 2.2 - Dýptargrunnur áhrifasvæðis efnistöku við Æðey og Kaldalón fyrir efnistöku 

Æðey 

Kaldalón 

Efnistökusvæði 
við Æðey 

Efnistökusvæði 
við Kaldalón 

Mynd 2.3 - Dýptargrunnur áhrifasvæðis efnistöku við Æðey og Kaldalón eftir efnistöku 

 

Mynd 2.4 – Áætluð áhrifasvæði vegna efnistöku, línur AE1 til AE3 við efnistökusvæði við Æðey og línur KA1 til KA3 við 
efnistökusvæði við Kaldalón 

Mynd 2.5 sýnir dæmi um þríhyrningsmöskva á Ísafjarðardjúpi sem er notaður í öldufarsreikningunum. 

Möskvastærð yst á reikningssvæði er 1000X1000 m, við mynni Ísafjarðardjúps er hún 500X500 m, innar 

er hún 300X300 m og svo við áætluð áhrifasvæði er hún 100X100 m. 

 

 

 

Mynd 2.5 – Dæmi um þríhyrningsmöskva  

2.4 Öldufar á hafi 

Siglingasvið Vegagerðarinnar hefur í samstarfi við Veðurstofu Íslands fengið ölduspágögn frá 
Veðurmiðstöð Evrópuríkja í Reading í Englandi (ECMWF) fyrir valda punkta á miðunum hringinn í 
kringum Ísland. Þessi gögn innihalda ölduhæð, sveiflutíma, öldustefnu og vindhraða. Töflur 2.1 og 2.2 
sýna líkindadreifingu úthafsöldu í punktum (66.0°N 25.0°V) og (66.5°N 25°V) en Tafla 2.3 sýnir 
líkindadreifingu vinds í punkti (67°N 23.5°V). Drefingarnar eru nálgaðar með 3-parametra 
Weibulldreifingu með breytilegu þröskuldsgildið fyrir 1-100 ára endurkomutíma. Þröskuldsgildin eru 
fundin sem 90% af ölduhæð með 1 árs endurkomutíma.  

Tafla 2.1 – Líkindadreifing öldu í spápunkti (66.0°N 25.0°V). Hs er kennialda og Tp er sveiflutími kenniöldu. 

 
 

Tafla 2.2 – Líkindadreifing öldu í spápunkti (66.5°N 25.0°V). Hs er kennialda og Tp er sveiflutími kenniöldu. 

 

98% 1ár 10ár 50ár 100ár

Hs(m) 4.2 4.9 7.9 10.4 11.5

Tp(s) 9.2 10.0 12.6 14.5 15.3

Hs(m) 5.2 6.1 7.7 8.8 9.3

Tp(s) 10.3 11.1 12.5 13.3 13.7

Hs(m) 4.1 4.2 5.5 6.2 6.4

Tp(s) 9.1 9.2 10.6 11.2 11.4

Hs(m) 4.0 4.0 5.7 7.0 7.5

Tp(s) 9.0 9.0 10.7 11.9 12.3

Hs(m) 4.7 5.8 7.9 9.3 9.9

Tp(s) 9.8 10.8 12.6 13.7 14.2

Hs(m) 5.6 7.2 9.7 11.1 11.7

Tp(s) 10.6 12.1 14.0 15.0 15.4

Hs(m) 2.1 2.6 5.2 6.6 7.1

Tp(s) 6.5 7.3 10.3 11.6 12.0

Hs(m) 2.6 3.2 5.7 7.6 8.4

Tp(s) 7.3 8.0 10.7 12.4 13.0

Hs(m) 5.8 8.4 10.4 11.7 12.3

Tp(s) 10.8 13.0 14.5 15.4 15.8

SA

S

SV

V

NV

Allar áttir

A

66.0°N 25.0°V
Tíðni / endurkomutími

N

NA

98% 1ár 10ár 50ár 100ár

Hs(m) 4.2 4.9 7.6 9.7 10.6

Tp(s) 9.2 10.0 12.4 14.0 14.7

Hs(m) 5.7 6.7 8.7 9.9 10.4

Tp(s) 10.7 11.6 13.3 14.2 14.5

Hs(m) 4.1 4.1 5.6 6.6 7.1

Tp(s) 9.1 9.1 10.6 11.6 12.0

Hs(m) 3.9 3.9 5.7 6.9 7.4

Tp(s) 8.9 8.9 10.7 11.8 12.2

Hs(m) 4.3 5.5 7.2 8.2 8.6

Tp(s) 9.3 10.6 12.1 12.9 13.2

Hs(m) 5.5 6.9 9.2 10.7 11.3

Tp(s) 10.6 11.8 13.6 14.7 15.1

Hs(m) 2.3 2.9 5.0 6.4 6.9

Tp(s) 6.8 7.7 10.1 11.4 11.8

Hs(m) 1.9 2.3 5.3 6.5 7.0

Tp(s) 6.2 6.8 10.4 11.5 11.9

Hs(m) 5.8 8.3 10.4 12.0 12.6

Tp(s) 10.8 13.0 14.5 15.6 16.0

66.5°N 25.0°V
Tíðni / endurkomutími

N

A

SA

S

SV

V

NV

Allar áttir

NA

Tafla 2.3 – Líkindadreifing vindhraða í spápunkti (67.0°N 23.5°V) 

 
 

Tafla 2.4 sýnir hlutfall hverrar öldustefnu af tíma. Þar kemur fram að norðaustlægar og suðvestlægar 
ölduáttir eru um 70-80% af tímanum. Athugunin á öldufari í Ísafjarðardjúpi var gerð fyrir áttirnar N, 
NA, SV, V og NV. En samkvæmt Töflum 2.1 og 2.2 þá er 1 árs kennialda úr áttum NA og SV töluvert 
hærri en úr öðrum áttum og því verða þær skoðaðar sérstaklega.  

Tafla 2.4 – Hlutfall hverrar öldustefnu af tíma 

 

2.5 Strandgerðir 

Strandgerð á áætluðum áhrifasvæðum efnistöku var metin af Kjartani Thors, ráðgjafa hjá verkkaupa, 
sem eftirfarandi: 

AE1: Syðri hluti: Klappir, Nyrðri hluti: Malarfjörur á klöppum 
AE2: Austurhluti: Malarfjörur, Miðhluti: Malarfjörur á klöpp, Vesturhluti: Klappir 
AE3: Klappir 

 
KA1: Syðri hluti: Malarfjara (Selárdelta), Nyrðri hluti: Klappir 
KA2: Klappir 
KA3: Malarfjara 

 
Þessi flokkun á strandgerð var höfð til hliðsjónar við mat á áhrifum efnistöku við áætluð áhrifasvæði. 

3 Niðurstöður 

3.1 Öldufarsreikningar 

Skoðuð voru áhrif breytinga á efnistökusvæðum við Æðey og Kaldalón á strandsvæði í nágrenninu. 
Keyrðar voru öldur með mismunandi tíðni og endurkomutíma; kennialda með 98% tíðni og kenniöldur 
með endurkomutíma 1 ár, 10 ár, 50 ár og 100 ár. Skoðaðar voru 5 mismunandi áttir; N, NA, SV, V og 
NV. Ölduhæð, sveiflutími og vindur er breytilegt eftir endurkomutíma og stefnu. Keyrt var á 
dýptargrunni bæði fyrir og eftir áætlaða efnistöku, fyrir þrjár mismunandi sjávarhæðir og fyrir haföldu 
og vindöldu. Sjávarhæðirnar eru +0.5 m sem svarar til fjöru, +2.2 m sem svarar til 
meðalstórstraumsflóðs og +3.0 sem svarar til flóðs sem kemur á um 5 ára fresti. 

Samspil líkindadreifinga öldu og sjávarstöðu er flókið. Þannig er ljóst að ef ölduhæð með 1 árs 
endurkomutíma er sett á meðalstórstraumsflóð, þá er endurkomutíminn á sameiginlega atburðinum 

98% 1ár 10ár 50ár 100ár

N (m/s) 16.2 15.9 21.4 24.8 26.2

NA (m/s) 17.8 20.6 23.8 25.6 26.4

A (m/s) 15.2 16.5 20.8 23.7 24.9

SA (m/s) 12.9 12.9 17.4 20.9 22.5

S (m/s) 14.9 15.3 18.7 20.7 21.5

SV (m/s) 15.4 16.7 21.0 24.0 25.3

V (m/s) 12.9 12.9 16.7 19.5 20.7

NV (m/s) 5.0 6.9 11.7 15.4 17.0

Allar áttir (m/s) 17.2 22.0 25.5 27.8 28.8

67.0°N 23.5°V
Tíðni / endurkomutími

N NNA NA NAA A SAA SA SSA S SSV SV SVV V NVV NV NNV

66.0°N 25.0°V 1.90% 13.10% 12.40% 4.00% 2.60% 2.40% 2.80% 5.70% 11.10% 21.60% 17.80% 2.80% 0.60% 0.40% 0.40% 0.60%

66.5°N 25.0°N 0.90% 9.70% 15.60% 6.80% 3.60% 3.00% 3.70% 6.60% 12.40% 21.80% 13.20% 1.60% 0.30% 0.20% 0.20% 0.30%

orðinn töluvert lengri. Hér er ekki farið dýpra í þessi fræði, þannig að túlkun 1 árs öldu á 
meðalstórstraumsflóði, +2,2 m, er á öruggu hliðinni.  

Dæmi um eina keyrslu, suðvestan úthafsöldu með 1 árs endurkomutíma, má sjá á myndum 3.1 og 3.2. 
Dæmi um fleiri áttir eru sýndar í Viðauka C. 

 

Mynd 3.1 - Ölduhæð við Ísafjarðardjúp, m.v. 1 árs kenniöldu úr SV og sjávarhæð +0.5 m  (Hs=7.2 og Tp=12.1) 

 

Mynd 3.2 - Ölduhæð við Æðey og Kaldalón, m.v. 1 árs kenniöldu úr SV og sjávarhæð +0.5 m  (Hs=7.2 og Tp=12.1).  

Í Viðaukum A og B er yfirlit yfir niðurstöður öldufarsreikninganna. Skoðuð voru 6 áhrifasvæði við Æðey 
og Kaldalón. Sýndar eru myndir af dýptargrunni bæði fyrir og eftir efnistöku ásamt gröfum af 
ölduhæðum og hlutfalli þeirra fyrir og eftir efnistöku. 

3.2 Tillögur að viðmiðunarmörkum 

Ekki hafa fundist í fræðibókum neinar viðmiðanir á því hvað ölduhæð má breytast mikið áður en það 
fer að valda auknu strandrofi.  Ljóst er að ölduálag á strendur er síbreytilegt, bæði milli daga og árstíða, 
og þá eru oft töluverðar breytingar milli ára.  Víða er strandrof í gangi og getur það stafað af ýmsum 

ástæðum.  Sums staðar er land að síga og veldur það oft strandrofi.  Annarsstaðar eru strendur háðar 
því að efni sem kemur inn á strandsvæðið vegi upp á móti rofinu.  Ef einhverjar breytingar verða á 
efnisburði inn á svæðið hefur það áhrif annað hvort rof eða uppbygging.  Þannig getur stíflugerð í á 
sem flytur mikið efni til sjávar valdið strandrofi.  Víða erlendis er það þekkt á ströndum með efnisburð 
meðfram ströndinni, að bygging sandfangara getur valdið rofi neðar á ströndinni.  Þá má benda á 
nýmyndað land þar sem ströndin er ekki komin í jafnvægi við ölduálagið á staðnum eins og t.d. Surtsey 
og Eldfellshraunið á Heimaey.  

Hækkun sjávarstöðu hefur sömu áhrif og landsig.  Svokölluð “Bruun” regla segir til um það hvernig 
hækkun sjávarborðs veldur auknu landbroti. 

Í ritinu Shoreline Management Guidelines eftir Karsten Mangor (DHI 2004) eru settar fram 
skilgreiningar á flokkun stranda eftir álagi: 

Tafla 3.1 – Flokkun stranda eftir álagi, miðað við kenniöldu með 1 árs endurkomutíma og 12 tíma varanleika 

Flokkur strandar Hs (m) 

Strönd í góðu skjóli 0 - 1 m 

Strönd við meðalálag 1 - 3 m 

Útsett strönd >3 m 

 
Þau strandsvæði sem hér er fjallað um flokkast öll sem „strönd í góðu skjóli“. Að vísu koma fyrir tilvik 
þar sem ölduhæð rétt skríður yfir mörkin en samt ekki yfir 1.1 m.  

Ljóst er að mismunandi strandgerðir bregðast mismikið við breytingum á ölduálagi.  Þannig getur 
klapparströnd tekið við einhverri hækkun á ölduálagi án þess að teljandi rof verði.  Malar- og 
sandstrendur eru viðkvæmari og getur breyting á öldustefnu einnig haft áhrif.  Þá hefur lengd 
strandsvæðis áhrif, þ.e. lengd malar- eða sandstrandar milli tveggja klettahöfða.  Ef strandsvæðið er 
frekar stutt eru áhrif breytinga á ölduálagi minni en ef strandsvæðið er langt.  Þá þarf einnig að taka 
tillit til þess hve útsett strandsvæðið er.  Ljóst er að strönd í góðu skjóli getur tekið við meiri hlutfallslegri 
hækkun á álagi en útsett strönd. 

Þar sem ölduálag er í hlutfalli við ölduhæð í þriðja veldi eru hæstu æskilegu mörk fyrir breytingu á 
ölduhæð reiknuð sem þriðja rótin af mörkum fyrir ölduálag. 

Í samskonar verkefni sem Siglingastofnun vann fyrir Björgun ehf. árið 2007 vegna skoðunar á 
mögulegum efnistökusvæðum í Kollafirði, voru settar fram tillögur að hæstu æskilegum mörkum fyrir 
breytingum á ölduálagi og fyrir mismunandi strandgerðir. Þar var gert ráð fyrir að neðri mörk giltu fyrir 
löng strandsvæði en efri fyrir stutt. Fyrir klapparströnd var gert ráð fyrir að neðri mörk giltu fyrir lélega 
klöpp. 

Flest strandsvæðin sem þá voru til skoðunar flokkast sem „strönd við meðalálag“ og því verða þau 
mörk sem þá voru sett fram að skoðast fyrir slík strandsvæði. Hér eru settar fram tillögur að æskilegum 
efri mörkum fyrir strandsvæði sem flokkast „strönd í góðu skjóli“. Gert er ráð fyrir að þessi mörk gildi 
fyrir strandsvæði þar sem hæð kenniöldu með 1 árs endurkomutíma er yfir 0,5 m.  Fyrir ölduhæð innan 
við 0,5 m, skal hækkun ölduhæðar ekki vera meiri en sem nemur prósentuhækkun fyrir 0,5 m háa öldu. 

Það er mat skýrsluhöfunda að fyrir klapparströnd í góðu skjóli séu þessar tillögur íhaldssamar, m.ö.o. 
að aukning í ölduhæð gæti verið meiri án þess að valda rofi.   

Hvað varðar malar og þá sérstaklega sandströnd, þá mætti fara dýpra í greiningu á ströndinni og líta til 
fláa á sjávarbotni upp að ströndinni, en ekki er talið tilefni til þess hér. 

Tafla 3.2 – Tillaga að hæstu æskilegum efri mörkum fyrir breytingu á ölduálagi og ölduhæð 

  Hámarksbreyting: 

Strandgerð Flokkur strandar Ölduálag (%) Ölduhæð, Hs, (%) 

Klapparströnd 
Strönd í góðu skjóli 40 - 60 12 – 17 

Strönd við meðalálag 20 - 40 6.3 - 12 

Malarströnd 
Strönd í góðu skjóli 20 - 30 6.3 – 9.1 

Strönd við meðalálag 10 - 20 3.2 - 6.3 

Sandströnd 
Strönd í góðu skjóli 10 - 20 3.2 - 6.3 

Strönd við meðalálag 0 - 10 0 - 3.2 

Breytingar á sjávarbotni upp við strönd milli vetrarástands og sumarástands  ná niður á ákveðið krítiskt 
dýpi sem stundum er kallað “closure depth”, dc, sem reikna má með líkingunni 

dc = 1.6 * Hs,12 

þar sem Hs,12 er kennialda með 1 árs endurkomutíma og 12 tíma varanleika.   

Til að gæta öryggis verður í þessari skýrslu miðað við að námur skuli ekki ná upp á grynnra vatn en 
tvöfalda ölduhæð í ársöldunni.   

Í kafla 3.3 verður hvert námusvæði tekið fyrir og metið m.t.t. þeirra viðmiðunarmarka sem hér er fjallað 
um.  Gert er ráð fyrir að þegar áhrif af námuvinnslu eru innan viðmiðunarmarka þá þýði það að þau 
séu óveruleg.  Helstu mótvægisaðgerðir við hækkun á ölduálagi eru sjóvarnir, þar sem rofbakkinn er 
varinn með grjótlögum.  Hafa ber í huga að ef verja á strönd með grjótvörn eins og venja er hér á landi 
þá skiptir ekki miklu máli hvort hönnunaraldan er aðeins hærri en ella, t.d. vegna hækkunar 
sjávarstöðu.  Grjótvörnin er þá hönnuð fyrir aðeins hærri öldu og þarf því að vera eitthvað efnismeiri. 

3.3 Strandgerðir 

Syðri hluti línu AE1 er skilgreindur sem klöpp en nyrðri hlutinn sem malarfjörur á klöpp. Á gröfum yfir 
hlutfall ölduhæða fyrir og eftir efnistöku má sjá að stærstu breytingarnar í ölduhæð eiga sér stað á 
nyrðri hluta línu AE1. Því er notast við viðmiðunarmörk sem eru mitt á milli malar- og klapparstrandar, 
þannig að leyfileg hámarkbreyting á ölduhæð verður 9-13%. 

Vestur hluti línu AE2 er skilgreindur sem klöpp, miðhluti malarfjörur á klöpp og austur hluti sem 
malarfjörur. Stærstu breytingar í ölduhæð eiga sér stað á miðhluta og austur hluta línu AE2 og því er 
strandgerð við hana áætluð malarströnd. 

Strandgerð við línu AE3 er skilgreind klapparströnd.  

Línur AE1 – AE3 eru skilgreindar sem strendur í góðu skjóli samkvæmt töflu 3.1. 

Syðri hluti línu KA1 er skilgreindur sem malarfjara en nyrðri hlutinn sem klappir. Stærstu breytingar í 
ölduhæð eiga sér stað á nyrðri hluta línu KA1 og því er strandgerð við línu áætluð sem klapparströnd.  

Strandgerð við línu KA2 er skilgreind sem klapparströnd. 

Strandgerð við línu KA3 er skilgreind sem malarfjara. 

Línur KA1 og KA2 eru skilgreindar sem strendur í góðu skjóli. Við línu KA3 fer ölduhæð lítillega yfir 1,0 
m í norðvestan átt og fellur því undir strönd við meðalálag fyrir þá átt. 

3.4 Niðurstöður 

Hér á eftir er lagt mat á hvora námu fyrir sig með tilliti til ofangreindra marka. Nákvæm greining á 
öldufari á efnistökusvæðum er sýnd í Töflu 3.3.  Á það skal bent að hámarks ölduhæð og hámarks 
breyting á ölduhæð fara ekki alltaf saman, þannig getur mesta breyting orðið þar sem aldan er lægri. 

Hafa verður í huga ölduhæð, öldustefnu og sjávarhæð á hverjum stað fyrir sig. Lítil ölduhæð þarf ekki 
að breytast mikið svo prósentuaukning sé mikil. Algengustu ölduáttir á þessu svæði eru NA-lægar og 
SV-lægar og eru ríkjandi um 70-80% af tímanum. Hækkun á ölduálagi á fjöru, sjávarhæð +0.5 m, hefur 
minni áhrif á klapparströnd heldur en hærri sjávarstöður. 

3.4.1 Æðey 

Efnistaka við Æðey hefur áhrif á austurhluta Æðeyjar og á Snæfjallaströnd austur af eynni. Þar eru 
klappar- og malarstrendur í góðu skjóli. Mesta breyting vegna efnistöku er 17% aukning á ölduhæð 
sem á sér stað í línu AE1. Þetta er miðað við haföldu úr NV með sjávarhæð +2.2 m. Ölduhæð fyrir þetta 
tilfelli er um 0.3 m og því er 17% aukning einungis 5 cm hækkun á ölduhæð.  Það er meiri prósentu 
hækkun en leyfileg hækkun samkvæmt töflu 3.2. Hins vegar ber að athuga að leyfileg hækkun 0,5 m 
hárrar öldu er 6,5 cm miðað við 13% hækkun, sem er óveruleg hækkun ölduhæðar. Þar að auki er 
ölduátt úr NV einungis 0.5% af tímanum og því mjög sjaldan sem aldan kemur úr þeirri átt. Því er 
niðurstaðan sú að breyting á ölduhæð fyrir þetta tilvik sé innan marka. 

Fyrir sjávarhæðir +0.5 m og +3.0 m úr NV þá er mesta breyting í AE1, 13% og 15% og fyrir hvort tilvik 
er ölduhæðin undir 0.3 m. 

Nokkur önnur tilfelli með háa prósentuaukningu á ölduhæð koma fyrir í línu AE1. Úr norðri er 13%, 
10% og 10% hækkun fyrir +0.5 m, +2.2 m og +3.0 m sjávarhæð og vindöldu. Ölduhæð er þá 0.45 m, 
0.47 m og 0.47 m. Þar sem um mjög lága öldu er að ræða, þá eru áhrif hækkunar öldu lítil. Úr norðaustri 
er 13% hækkun fyrir +0.5 m sjávarstöðu, en þá er ölduhæð undir 0.16 m. Úr vestri er 12% og 10% 
hækkun fyrir sjávarstöðu +0.5 m og +2.2 m og öldhæð milli 0.55 og 0.58 m. 

Í línum AE2 og AE3 eru prósentuhækkanir í flestum tilvikum á bilinu 1-7% og því vel innan marka. Að 
undanskildu tilviki fyrir línu AE3 úr norðvestri og sjávarstöðu +0.5 m og +2.2 m, með hækkanir um 14% 
og 13% en mjög lága ölduhæð, um 0.13 m. 

Á grundvelli þessa er metið að efnistökusvæðið, eins og það er sett fram, sé undir tillögum að 
viðmiðunarmörkum fyrir öldu með 1 árs endurkomutíma á flóði. 

3.4.2 Kaldalón 

Efnistaka við Kaldalón hefur áhrif á strendur sunnan við Bæjarhlíð og vestan við Ármúla. Þar eru 
klapparstrandir í góðu skjóli, nema suður hluti svæðisins vestan Ármúla, þar eru malarstrendur. 

Fyrir +0.5 m sjávarstöðu þá er um 1-15% aukning í línum KA1-KA3 fyrir allar ölduáttir nema V og NV. 
En eins og áður segir þá hefur +0.5 m sjávarstaða minni áhrif á klapparströnd heldur en hærri 
sjávarstöður og klapparstrendur því metnar með tilliti til árs ölduhæðar á flóði. Mesta breyting vegna 
efnistöku er 21% aukning á ölduhæð í línu KA2 fyrir vestan ölduátt. Ölduhæð er þá um 0.59 m og 
hækkar því um 10 cm, sem telst innan marka þar sem um er að ræða klapparströnd á fjöru. Á línu KA3 
er hækkun um 10% fyrir malarströnd og ölduhæðin er um 1,07 m. Það er yfir viðmiðunarmörkum bæði 
vegna prósentuhækkunar og vegna ölduhæðar er ströndin á mörkum þess að geta talist í góðu skjóli. 

Ef við skoðum línur KA1-KA3 á flóði, sjávarstöðu +2.2 m, þá er eitt tilvik sem er yfir viðmiðunarmörkum.  
Það er 20% aukning í sjávarhæð í línu KA2 fyrir norðvestan ölduátt, þá er ölduhæð um 0.26 m og 
breytingin á öldunni því óveruleg. Í öðrum tilvikum fyrir línur KA1-KA3 er prósentuaukning ölduhæðar 
á bilinu 2-14%. 

Á grundvelli þessa er metið að efnistökusvæðið eins og það er sett fram, sé yfir tillögum að 
viðmiðunarmörkum meðfram línu KA3 fyrir öldu með 1 árs endurkomutíma á fjöru úr norðvestri. 

Mögulega má breyta efnistökusvæði þannig að það uppfylli viðmiðunarmörk.  

Tafla 3.3 – Nákvæm greining og samantekt á niðurstöðum, taflan sýnir mestu breytingu á hverri línu og ölduhæð í þeim 
punkti. 

VIÐAUKAR 

Viðauki A Æðey (AE) 
 

 
Mynd 0.1 - Dýptargrunnur áhrifasvæðis efnistöku við Æðey fyrir efnistöku 

 
Mynd 0.2 - Dýptargrunnur áhrifasvæðis efnistöku við Æðey eftir efnistöku 

A.2 Lína AE2  

A.3 Lína AE3 

Viðauki B Kaldalón (KA) 

 
Mynd 0.3 - Dýptargrunnur áhrifasvæðis efnistöku við Kaldalón fyrir efnistöku 

 
Mynd 0.4 - Dýptargrunnur áhrifasvæðis efnistöku við Kaldalón eftir efnistöku 

B.1 Lína KA1 

B.2 Lína KA2 

B.3 Lína KA3 

Viðauki C  

C.1 Norðan úthafsalda 

 
Mynd 0.5 - Norðan úthafsalda með 1 árs endurkomutíma, Hs=4.9 og Tp=10.0 

 
Mynd 0.6 - Norðan úthafsalda með 1 árs endurkomutíma, Hs=4.9 og Tp=10.0 

C.2 Norð-Austan úthafsalda 

 
Mynd 0.7 – Norð-Austan úthafsalda með 1 árs endurkomutíma, Hs=6.1 og Tp=11.1 

 
Mynd 0.8 – Norð-Austan úthafsalda með 1 árs endurkomutíma, Hs=6.1 og Tp=11.1 

C.3 Suð-Vestan úthafsalda 

 

Mynd 0.9 – Suð-Vestan úthafsalda með 1 árs endurkomutíma, Hs=7.2 og Tp=12.1 

 

Mynd 0.10 - Suð-Vestan úthafsalda með 1 árs endurkomutíma, Hs=7.2 og Tp=12.1  

C.4 Vestan úthafsalda 

 

Mynd 0.11 - Vestan úthafsalda með 1 árs endurkomutíma, Hs=2.6 og Tp=6.3 

 

Mynd 0.12 - Vestan úthafsalda með 1 árs endurkomutíma, Hs=2.6 og Tp=6.3  

C.5 Norð-Vestan úthafsalda 

 

Mynd 0.13 - Norð-Vestan úthafsalda með 1 árs endurkomutíma, Hs=3.2 og Tp=8.0 

 

Mynd 0.14 - Norð-Vestan úthafsalda með 1 árs endurkomutíma, Hs=3.2 og Tp=8.0 


